Cofnodion Cyfarfod Cyngor Cymuned Llanddeiniolen 4ydd Chwefror 2025

Croeso ac Ymddiheuriad - Rhoddwyd Croeso gan y Cadeirydd, Jane Pierce a gair o weddi
gan Idris Thomas

Presennol - Cadeirydd Jane Pierce ynghyd a’r Cynghorwyr, Elwyn Jones, Phyllis Ellis, Elen
George, Idris Thomas, Gareth Hughes, Dawn Parry a Lowri James

Ymddiheuriadau - Rhian Evans-Hill, Gareth W Griffiths, Emma Chappell, Sasha Williams a
Berwyn Parry Jones

Croesawyd y Lowri Hedd o Bartneriaeth Dyffryn Peris.

Ymddiswyddo - Trist oedd derbyn ymddiswyddiad Ynyr Parri. Diolch iddo am ei holl waith a
dymunwyd yn dda iddo.

Datgan Buddiant
Dim

Cofnodion 7fed lonawr 2025

Cafwyd y Cofnodion yn gywir a nodwyd fod yr holl benderfyniadau wedi eu gwneud yn
unfryd gan Y Cyngor:

Phyllis Ellis (1) Idris Thomas (2)

Materion o’r Cofnodion

Cais am Arwydd ger Rhyd y Fuwch - Derbyniwyd ymateb o adran trafnidiaeth yn datgan fod
data gan yr heddlu a llywodraeth Cymru yn dangos nad oes gor yrru ac nid oes angen cael
arwydd i Arafu yno. Er yr holl bwrpas i ofyn am arwydd ydi i geisio sicrhau osgoi unrhyw
ddamwain yno. Penderfynwyd gofyn i'r Cynghorydd Sir ddilyn i fyny ar y mater.

Gohebiaeth a Materion Eraill

Ysgol Ddeintyddiaeth ym Mangor

Derbyniwyd llythyr cais am gefnogaeth gan Sian Gwenllian AS. Penderfynwyd cefnogi’r
cais yn llwyr gan obeithio bydd hyn yn cael ei sefydlu yn y Brifysgol.

Cais “Perthyn” I Warchod y Gymraeg

Derbyniwyd cais i ymuno gyda Chynghorau Cymuned a Thref i alw ar gyngor Gwynedd am
fwy o reolaeth ac adnoddau i wneud penderfyniad lleol er mwyn cynyddu niferoedd
siaradwyr, aelwydydd a defnydd o’r Gymraeg. Penderfynwyd yn unfrydol i gefnogi

Polisi laith Cyngor Cymuned a Memorandwm o ddealltwriaeth Cynghorau Cymunedau
Cymraeg Gwynedd

Penderfynwyd cytuno ac ymuno gyda rhwydwaith o Gynghorau Cymunedau Cymraeg sy’'n
rhannu’r nod strategol er gwarchod a chryfhau'R Gymraeg Maent yn galw ar i Gyngor
Gwynedd hwyluso a chefnogi i sefydlu gweithredu Polisi Gosod a Gwerthu lleol ar dai
cymdeithasol a fforddiadwy er mwyn cynyddu nifer o siaradwyr Cymraeg erbyn 2050.

Brockwell Energy

Daeth cais gan y cwmni i gyfarfod er mwyn rhannu gwybodaeth am eu bwriad i roi cais i
osod Cynllun Storio Ynni Batri ger Seion. Penderfynwyd rhoi gwahoddiad iddynt i’r cyfarfod
nesaf er mwyn cael fwy o wybodaeth.

Cynllunio

Dyma’r ceisiadau a dderbyniwyd:

C25/0019/18/LL - Cae’r Foel, Dinorwig

Codi sied adeilad amaethyddol ar gyfer storio peiriannau ac offer amaethyddol a bwyd
anifeiliaid.

C24/1129/18/AM - Tir Ger Bryntirion, Rhiwlas,

Cais amlinellol i ddymchwel adeilad allanol presennol a chodi un ty annedd
C24/1115/18/LL - Vivian Diving Centre, Parc Gwledig Padarn

Liwybr tanddwr a llwyfan tanddwr ar wahan ar gyfer defnydd gan daith gerdded amgueddfa
danddwr a hyfforddiant deifwyr.

C24/1135/18/LL - Parciau Rhos Bethel

Mynedfa gerbydol newydd ynghyd a newid defnydd rhan o iard fferm ar gyfer parcio a storio
loriau ac atgyweirio a chynnal a chadw loriau yn yr adeilad presennol.

Capel Glasgoed

Derbyniwyd cadarnhad nad oes angen cais cynllunio ar gyfer mynediad i fodur newydd gan
fod yr agoriad yn agor ar 16n anghofrestrig. Mi oedd rhaid cysylltu & chydweithio gyda'r
adran briffyrdd er mwyn iddynt gadarnhau fod yr agoriad yn ddiogel. Mae’r holl gynlluniau
ar y safle wedi cael eu pasio ers y 1990au. Mae’r Capel bellach wedi ei werthu.

Partneriaeth Dyffryn Peris

Diolch i Lowri am ddod i’r cyfarfod i roi fwy o esboniad am y bwriad gan Bartneriaeth
Dyffryn Peris. Mae Lowri yn gweithio gyda Gwyrddni, sydd yn tyfu bwyd a chreu ynni, ac
wedi cymryd y r6l dros dro yn gydlynydd i gychwyn y fenter yma sydd yn debyg i’r un sydd
eisoes wedi ei sefydlu yn ardal Dyffryn Ogwen a Bro Ffestiniog.

Mae sawl menter yn mynd i fod dan sylw'r bartneriaeth, ond yn canolbwyntio ar hyn o bryd
ar berchnogi tai sydd yn wag ers tro, ynghyd ar edrych ar asedau lleol ac anghenion tai.
Maent angen arian am y flwyddyn gyntaf er mwyn galluogi'r grwp i gyflogi Rheolwr
Datblygu fydd yn denu grantiau ayyb er mwyn symud ymlaen.

Hyd yn hyn mae Cyngor Llanberis a Nant ynghyd a Llanrug wedi cytuno i roi £3000, Ynni
Padarn/Peris yn cyfrannu £15000, a Gwyrddni yn cyfrannu £10,000. Ac mae yna gais ar i
Gyngor Cymuned Llanddeiniolen gyfrannu £3000.

Bydd hyn ond i gychwyn y fenter, gan fydd y Rheolwr datblygu wedyn yn gorfod chwilio am
grantiau i ariannu'r cyflog am y blynyddoedd canlynol.

Bydd grwp llywio yn cael eu codi, a bydd gofyn i un cynrychiolydd o’r cynghorau
Cymunedol ymuno ar fwrdd y griwp llywio.

Ar hyn o bryd, nododd fod 88 o dai yn wag yn yr ardal ers 6 mis neu fwy.

Yn dilyn y cyflwyniad, cafwyd trafodaeth a chynigiwyd ac eilio gyda phawb yn gytin i fod
yn than o’r cynllun a chyfrannu £3000.

Lowri James (1) Gareth Hughes (2)

Diolch i’r Cynghorydd Elwyn Jones am gytuno i gynrychioli’r Cyngor ar y grwp Llywio.

Diweddariad ar Gynllun Etifeddiaeth Mr Ken Harris

Mae'r is bwyllgor wedi cyfarfod 2 waith, ac wedi cyfarfod penaethiaid yr ysgolion erbyn hyn.
Mae’n debygol fod y cynllun yn mynd i fod mewn 2 ran.

Cynllun unigol pob ysgol, yna cynllun ardal fod y pedair ysgol yn cydweithio ar y cyd, sydd yn
hollol wych. Wrth gwrs bydd y cynllun ardal yn golygu dipyn o waith ymchwil, felly mae pob
ysgol am gychwyn gyda chynllun unigol eleni.

Mae yna gyfarfod cyn hanner tymor lle mae’r ysgolion am gyflwyno eu cynllun unol, a’r
gobaith ar 6l hyn ydi i gael ychydig o’r plant i ddod i gyfarfod y Cyngor | roi rhyw 5 munud o
gyflwyniad. Bydd hyn yn rhoi cyfle i’r plant holi beth yw rél Cyngor Cymuned hefyd ac i ddod
yn ymwybodol o waith y Cyngor.

Diolch i Gareth a’r is bwyllgor am eu hamser yn gyrru hwn ymlaen, rydym i gyd yn edrych
ymlaen am gyflwyniadau’r plant a’r cynllun.

O Gwmpas y Bwrdd

Ffordd o Ddeiniolen ger Bryntirion/Rhiwen

Mae dwr yn hel a rhedeg lawr y ffordd yma wedi gwaethygu yn ofnadwy, ac mae’n wir
dweud ei fod fel llyn ambell ddiwrnod yn dilyn glaw trwm. Mae yn sobor o beryg, ac yn
ddiweddar gwelwyd ei fod hefyd wedi rhewi ambell fore. Mae rhaid galw ar briffyrdd y
Cyngor i edrych i mewn i’r mater a cheisio ei ddatrys.

Capel Ebeneser

Mae pryder gan drigolion Deiniolen am gyflwr a dirywiad y Capel a’r tir sydd reit ary
briffordd i mewn i'r pentref. Mae golwg ar yr adeilad ynghyd a gordyfiant ar y tir, ac mae
cyflwr yr adeilad yn dirywio. Nid ydym yn gwybod pwy sydd eiddo ar yr adeilad nac eu
bwriad bellach. Y clerc i gysylltu &’r Cyngor Sir i weld os oes modd chysylltu gyda’r
perchnogion i godi pryderon trigolion y pentref.

Rhiwen / Bryntirion

Mae dwr yn sefyll ac yn rhedeg ar y ffordd, fel llyn ambell fore, hefyd wedi rhewi pan yn
ddifrifol oer. Mae wir angen datrysiad gan fod y sefyllfa yn gwaethygu.

Cadarnhau Taliadau:

Derbyniwyd y taliadau ar y rhestr ac arwyddwyd gan y Cadeirydd

